Mae’r cloc yn ticio
Ac mae’n byd ni ar dan.
Mae’n amser deffro.

Llifogydd, tanau, newyn, a thlodi,
dyma ein realiti ni.

Mudo, gwrthdaro, dadleoli,
ai dyma ein dyfodol ni?

Pam ein bod ni’n dal i wrando
ar bla bla bla’r rhai mewn pwer?

Pam ein bod ni’'n dal i gredu
y gallwn brynu ein ffordd allan?

Mae’n amser deffro.
Mae’n amser addo i newid.

Fedrwn ni ddim cario ‘mlaen fel hyn.
Mae gennym ni’r fraint i arafu,

i leihau ein defnydd,

i feddwl.

i stopio’r cynnydd.

Achos nid ni fydd yn dioddef yn gyntaf.

Felly dyma ein haddewid

i newid ein ffordd o fyw

a galw am newid systemig

er mwyn y rheiny yng ngwledydd y De Byd-eang.
Er mwyn dyfodol ein cartref.

Dechreuwn wrth ein traed

gan wneud y pethau bychain

A rhown bwysau ar gwmniau a gwleidyddion
i wneud y pethau mawr.

Dyma’n haddewid ni.
Beth yw dy addewid di?
Mae’n amser deffro.

Cymerwch ran ar 18 Mai 2022:

Rhannwch ein Neges Heddwch ac
Ewyllys Da ar yr Argyfwng Hinsawdd
a fydd yn ymddangos fel pinned post
ar @Urdd Twitter, gan ddefnyddio:

#Heddwch100
#ArgyfwngHinsawdd
#ClimateEmergency

Diolch am eich cefnogaeth.

heddwch@urdd.org
www.urdd.cymru/heddwch

Wedi ei gefnogi gan y British Council
a Llywodraeth Cymru




